Лаборатория иши № 1.
Мавзу: Чақиқтош (шағал) нинг хақиқий ва тўкма зичликларини аниқлаш.
Чақиқ тош – қаттиқ тоғ жинсининг йирик бўлакларини чақиб майдалаш йўли билан олинадиган материалдир. Чақиқ тош махсус элаклардан ўтказилиб ўлчами бўйича ажратилади.
Шағал – пишиқ тоғ жинсларининг табиий равишда емирилиши натижасида вужудга келган ва доналари думалоқ материалдир. 
Чақиқ тош (шағал) нинг физик-механик хоссалари Давлатлараро стандарт ГОСТ 8269.0-97 бўйича аниқланади.
Чақиқ тош (шағал) нинг ҳақиқий зичлиги

Керакли ўлчов воситалари ва қўшимча жиҳозлар: сиғими 100 мм ли пикнометр, лаборатория тарозиси, тортиш учун стакан (бюкс), чўян ёки чинни ҳавонча, эксикатор, қуритиш жавони, қумли ёки сувли ҳаммом, № 1,25 мм ли элак.
Синовга тайёргарлик ва уни ўтказиш тартиби:

1. Чақиқ тош (шағал) нинг фракциялари ўлчамига қараб намуналар тортиб олинади. Намуналар массаси камида қуйидагича бўлиши керак:

                                                                       1.1.-жадвал
	Намуна массаси
	Чақиқ тош (шағал) фракцияси ўлчами

	1,0 кг
	5 -10 мм учун ;

	1,5 кг 
	10-20 мм учун;

	2,5 кг
	20-40 мм учун;

	5,0 кг 
	40 - 70 (80) мм учун.


	
2. Тортиб олинган намуна лаборатория тош майдалаш қурилмасида йириклиги 5 мм гача майдаланади ва намуна квортование усулида150 г гача камайтирилади. Бу намуна яна йириклиги 1,25 мм дан ошмайдиган қилиб яна майдаланади ва массаси 30 г га қадар камайтирилади. Шу миқдордаги намуна чинни ҳавончада  туйиб кукунга айлантирилади ва қуритилади. Қуритилган намунадан 10 г дан олиб 2 та пикнометрга жойланади ва устига дистилланган сув қуйилади.
3. Намуна солинган ҳар бир пикнометр тарозида тортилади. Кейин уларга (ҳажмининг 2/3 қисмигача дистилланган сув қўйилади ва аралаштирилади, кейин пикнометрлар қумли ёки сувливаннага қия ҳолда жойланади. Қум зарраларидаги ҳаво пуфакчаларини чиқариб юбориш учун пикнометрдаги сув қайнатилади. 
4. Ҳаво пуфакчалари чиқиб кетгач, пикнометр латта билан артилади, уй ҳароратигача совитилади. Пикнометрга қўшимча дистилланган сув (бўйнидаги чизиқчага етказиб) қўйилади ва тарозида тортилади. Кейин пикнометрдан  сув ва қум бўшатиб олиниб, пикнометр яхшилаб чайилади ва бўйнидаги чизиққача етказиб дистилланган сув қуйилади ва яна тарозида тортилади.
5. Ҳақиқий зичлик қуйидаги формула буйича аниқланади:


     ,  (g/sm3)
Бу ерда: 
т - қуритилган кукуннинг массаси, г;
в - сувнинг зичлиги, 1 г/см3га тенг;
т1 - пикнометрнинг дистилланган сув билан биргаликдаги массаси, г;
т2 - дистилланган сув ва қум солинган пикнометрнинг ҳаво пуфакчалари чиқариб юборилгандан кейинги массаси, г.
Икки марта ўтказилган синов натижалари орасидаги тофовут 0,02 г/см3 дан ошмаса, ҳақиқий зичликни аниқлаш ниҳоясига етказилган ҳисобланади. Орадаги бундан ката бўлса, чақиқ тош (шағал) нинг ҳақиқий зичлиги такрор аниқланади. Икки марта ўтказилган синовларнинг ўртача арифметик қиймати энг сўнгги натижа деб қабул қилинади.
Чақиқ тош (шағал) нинг тўкма зичлиги
Керакли ўлчов воситалари ва қўшимча жиҳозлар: лаборатория тарозиси, ҳар хил ҳажмдаги ўлчов цилиндрлари, қуритиш жавони.
Синовга тайёргарлик ва уни ўтказиш тартиби
Чақиқ тош (шағал) нинг тўкма зичлиги ҳар хил номинал ўлчамдаги ўлчов цилиндрларида аниқланади (1.2.-жадвал). Цилиндрнинг ҳажми чақиқ тош (шағал) доналарининг ўлчамига боғлиқ бўлиб, ўлчами 10 мм дан ошмаса – 5 литрли, доналарининг ўлчами 20 мм бўлганда - 10 литрли, доналарининг ўлчами 40 мм бўлганда - 30 литрли, 40 мм дан йирик чақиқ тош (шағал) учун эса 50 литрли цилиндр олинади. 
1.2.-жадвал
	Ўлчов цилиндрининг ҳажми, л
	Цилиндрнинг ички ўлчамлари, мм
	чақиқ тош (шағал) доналарининг ўлчами, мм

	
	диаметри
	баландлиги
	

	5
	185
	185
	5 - 10

	10
	234
	234
	10 - 20

	20
	294
	294
	20 - 40

	50
	400
	400
	40 дан ортиқ



Қуруқ намуна куракча билан олиниб, 10 см баландликдан тортилган ўлчов цилиндрига тўкилади.
Тўкилган намуна цилиндрда конуссимон уюлиб туриши лозим. Унинг ортиқча қисми пўлат чизгич билан теп-текис қилиб сидириб ташланади. Сўнгра, цилиндр ичидаги материали билан бирга тарозида тортилади.
Натижаларга қараб тўкма зичлик қуйидаги формула билан топилади:


,

Бу ерда: m-ўлчов цилиндрининг массаси, кг;
              т1 — ўлчов цилиндрининг чақиқ тош (шағал) билан биргаликдаги массаси, кг;
[bookmark: _GoBack]                     V —ўлчовцилиндринингҳажми, м3.
Чақиқ тош (шағал) нинг тўкма зичлиги сифатида икки марта ўтказилган пареллел синовларнинг ўртача арифметик қиймати қабул қилинади.
Бажарди: _____________
Қабул қилди: ______________






Лаборатория иши № 2.
Мавзу: Чақиқтош (шағал) нинг намлиги, ғоваклиги ва сув шимувчанлигини аниқлаш.

Чақиқ тош (шағал) нинг намлигини аниқлаш
Чақиқ тош (шағал) нинг намлиги - нам ҳолатдаги массасини қуруқ ҳолатдаги массаси билан солиштириш йўли орқали аниқланади.
Керакли жиҳозлар: лаборатория тарозиси, қуритиш жавони. 
Синовга тайёргарлик ва уни ўтказиш тартиби:

1. Чақиқ тош (шағал) нинг намлигини аниқлаш фракциялари ўлчамига қараб намуналар тортиб олинади. Намуналар массаси камида қуйидагича бўлиши керак:

1,0 кг — Чақиқ тош (шағал) фракцияси ўлчами      5 -10 мм учун ;
1,5 кг —                            шундай                              10-20 мм учун;
2,5 кг —                                 »                                      20-40 мм учун;
5,0 кг —                                »              	               40 - 70 (80) мм учун.

2. Чақиқ тош (шағал) намунаси идишда тортиб олиниб, доимий массасигача қуритилади ва яна массаси тортилади. 
3. Чақиқ тош (шағал) нинг намлиги массаси бўйича қуйидаги формула орқали аниқланади:

,
Бу ерда: mн — намунанинг нам ҳолатдаги массаси, г;
              т —намунанинг қуруқ ҳолатдаги массаси, г.

Чақиқ тош (шағал) нинг ғоваклигини  аниқлаш
Материалнинг ғоваклиги унинг ҳажмини бўшликлар, ғовакликлар билан тўлдириб туриш даражаси билан характерланади.
Чақиқ тош (шағал)нинг ғоваклиги аниқланган ўртача ва тўкма зичликлари бўйича ҳисоблаб топилади. 
Чақиқ тош (шағал)нинг ёки тоғ жинсларининг  ғоваклиги Vғов ҳажм бўйича қуйидаги формула бўйича ҳисобланади:

,
Бу ерда: ўр — чақиқ тош (шағал)нинг ёки тоғ жинсларининг ўртача зичлиги, г/см3;
                — чақиқ тош (шағал)нинг ёки тоғ жинсларининг ҳақиқий зичлиги, г/см3..
Чақиқ тош (шағал) нинг сув шимувчанлигини аниқлаш
Чақиқ тош (шағал) нинг сувшимувчанлиги унинг сувга тўйинтирилгандан  кейинги массаси билан қуритилгандан кейинги массасини солиштириш орқали аниқланади.
Керакли жиҳозлар: рақамли стол тарозиси, қуритиш жавони, намунани сувда сақлаш учун идиш, металл щетка.
Синовга тайёргарлик ва уни ўтказиш тартиби:

1. Чақиқ тошнинг сув шимувчанлигини аниқлаш учун синалаётган намуна доналарининг йириклик даражасига қараб, синов учун зарур миқдорда намуна танлаб олинади. Танлаб олинган намуна тозаланиб қуритилади. Шундан сўнг намуна ҳарорати уй ҳароратидан фарқ қилмайдиган сувда 48 соат ивитиб қўйилади. Шу муддат ўтгандан кейин намуна сувдан олиниб, юмшоқ ҳўл латта билан артилади ва дарҳол тарозида тортилади. 
2. Сувшимувчанликқуйидаги формула орқали аниқланади:

,
Бу ерда:    т — намунанинг қуруқ ҳолатдаги массаси, г;
                      m1 — намунанинг сувга тўйинтирилган ҳолатдаги массаси.

Бажарди: _____________
Қабул қилди: ______________










Лаборатория иши № 3.
Мавзу: Цементнинг тўкма зичлиги ва майдалик даражасини аниқлаш.
Цементнинг тўкма зичлигини аниқлаш
Цемент зичлигининг моҳиятини билиш бетонқоргични тўлғизишда, бетон компонентларини ҳисоблаш учун зарурдир. Бундан ташқари зичлик маълум бўлса омборхонада ва бошқа цемент сақлагичлардаги цементларнинг миқдорини аниқлаш учун қўл келади.
Керакли ўлчов воситалари ва қўшимча жиҳозлар: Варонка асбоби, 1 литрли цилиндр кўринишидаги ўлчагич идиш, диаметри 5 мм ли думалоқ тешикчали элак, техник тарози ва тошлари, қуритиш жавони, пўлат чизғич. 
Иш тартиби
1. Цементнинг тўкма зичлигини аниқлаш учун стол устига ўрнатилган варонка асбобининг тагидаги сурилма зулфини беркитиб қўйилади. Сўнгра унга синаш учун ажратилган цемент тўкилади.
2. Варонка асбобининг тагига 1 л ли олдин тортиб қўйилган ўлчагич цилиндр қуйилади.
З. Варонка асбобининг тагидаги сурилма зулфи очилади, сўнг цемент, ўлчагич цилиндрнинг устки юзасидан 10 см баландликдан туша бошлайди ва ўлчагич цилиндрнинг устида конус хосил бўлади варонка асбобининг тагидаги сурилма зулфи беркитилади.
4. Шундан сўнг эхтиётлик билан пўлат ёки ёғоч чизғич ёрдамида ортиқча цемент цилиндр қирраси билан баробар қилиб сидириб туширилади.
5. Чизғични кия қилиб ушлаган холда идишнинг қиррасига зич қилиб ушланади. Шунинг билан бирга идиш кўзғалмас бўлиши керак, акс холда (туртиб юборилса) цемент зичланиб қолиши мумкин.
6. Шундан сўнг идишни цемент билан биргаликда тортилади ва натижада идиш оғирлигини чиқариб ташланса, цементнинг хақиқий оғирлиги келиб чиқади.
7. Цемент оғирлигини идишнинг хажмига (1000 см3) бўлиб, цементнинг тўкма зичлиги қуйидаги формула бўйича топилади:

,
Бу ерда:  m-ўлчов цилиндрининг массаси, кг;
                т1 — ўлчов цилиндрининг цемент билан биргаликдаги массаси, кг;
               V —ўлчов цилиндринингҳажми, м3.
Цементнинг тўкма зичлиги 950 дан 1350 кг/м3 гача ўзгариб туради.
Синов икки марталаб ўтказилади, бунда ҳар сафар янги цемент миқдори олинган холда ўртача арифметик қиймат аниқланади.
Цементнинг майдалик даражасини аниқлаш 
Цементнинг сифатини баҳолашда унинг майдалик даражаси катта аҳамиятга эга. Цемент клинкери заводда қанчалик майда қилиб туйилса, унинг қотиши шунча тезлашади, мустахкамлиги ортади.
Цементнинг майдалик даражаси унинг солиштирма юзасига элакдан ўтказганда унда қолган қолдиққа (%)  қараб баҳоланади. 
Керакли ўлчов воситалари ва қўшимча жиҳозлар: Механик элак ёки устки ва остки қопқоқли 0,08 номерли оддий элак, цемент намуна, техник тарозиси ва тошлари, юмшоқ чўтка қуритиш жавони, 1-2 вароқ коғоз.
Иш тартиби
1. Ўртача цемент намунадан 100 г. олиб, қуритиш жавонида 105-110°С ҳароратда 1 соат қуритилади ва эксикаторда совитилгандан сўнг ундан 50 г. тарозида тортиб олинади 0,01 г. аниқликда тортиб олинган намуна 0,08 номерли элакка солинади. Цемент элакда 15-20 минут эланади.
2. Цементнинг тўла эланганлигини билиш учун, элакнинг остки қопқоғии олинади ва оқ қоғозга 1мин. эланади. Бунда элакдан ўтган цемент оғирлиги 0,05 г.дан ошмаса тўла эканлигини билдиради.
3. Элаб бўлингандан сўнг, элакдаги қолдиқ тортилади. Элакдаги қолдиқ эланаётган цемент массасига нисбатан 15% дан кўп бўлмаса, бу цемент ГОСТ талабини қондиради.
Цементнинг майдалик даражаси формула билан аниқланади:


бу ерда: m1- цементнинг эланмасдан олдинги оғирлиги, г; 
               m2 - элакдаги қолдиқнинг оғирлиги, г. 
Натижа қуйидаги 10.1.-жадвалга ёзилади.
                                 10.1.-жадвал
	Синалаётган
цементнинг
массаси,г
	Элакдаги
колган
колдикнинг
массаси,г
	Элакдаги
колдик, %
	Элакдан
ўтгани, %
	Жами
%
	Эслатма

	
	
	
	
	
	


Хулоса. ГОСТ талабига мос келади, мос келмайди (кераксизи ўчирилсин).

Бажарди: ____________
Қабул қилди: _________
Лаборатория иши № 4.
Мавзу: Цемент хамирининг нормал қуюқлигини аниқлаш.
Цемент тошининг мустахкамлиги асосан ундаги сув цемент нисбатига яъни нормал цемент бўтқасини тайёрлаш учун кетган сув миқдорига боғлик. Шу сабабли, биз бу лаборатория ишида цемент бўтқасининг қуюқлиги нормал бўлиши учун унга қанча сув қуйилиши кераклигини аниқлаймиз. Сув миқдори цемент оғирлигига нисбатан фоиз (%) хисобида олинади. Аммо хар турли цементлар учун у бир хил эмас. Масалан: портландцемент учун 21-27% бўлса, пуццолон портландцементи учун эса 30-40% ни ташкил қилади.
Цемент бўтқасининг нормал қуюқлиги Вика асбоби ва диаметри 10 мм, узунлиги 50 мм пўлат стержен ёрдамида топилади.
Керакли ўлчов воситалари ва қўшимча жиҳозлар: Цемент намунаси, Вика асбоби, цемент қорадиган тунука идиш, стандарт кесик конусли пўлат халка, шиша-цилиндр, техник тарози ва тошлари, пичок, машина мойи, сек.
Иш тартиби
Техник тарозида 400г цементдан тортиб, таги юмалоқ, чуқурлиги 100 мм ли олдиндан хўл латта билан артилган тунука идишга солинади ва цемент юзаси текисланиб, ўртасидан сув солиш учун пўлат куракча билан чуқурча қилинади. Сувни цилиндр шиша идишда ўлчаб цементга қуйилади. Сув миқдори цемент массасига нисбатан 25-30% да олинади. Сув солингандан 30 сек. ўтгандан сўнг, сувнинг устига цемент тортилади ва куракча билан аста-секин қорилади. Қоришмани куракча билан аввал секин кейин тез эзиб 5 мин. давомида қориштирилади.
Машина мойи суртилган кесик конус халқа шиша пластинкага қуйилади ва у тайёрланган цемент қоришма билан тўлғизилади.
Шундан сўнг шиша пластинкани стол четига 5-6 марта охиста уриб, цемент бўткаси зичланади. Қоришманинг ортикчаси эса хўлланган пичок билан сидириб олинади.
Шиша платсинкадаги халкага солинган цемент қоришмаси Вика асбобининг темир таглигига қўйилади, бунда силжувчан пўлат стержень халқадаги цемент бўтқасининг марказига тушиши керак.
Махкамловчи винтни бўшатиб, пестикни 30 сек. давомида цемент бўтқасига ботирилади. Шундан сўнг, шкаладан пестикнинг бўтқага ботиш даражаси аниқланади (шкала синашдан аввал "О" га тўғрилаб қўйилган бўлиши керак).
Агар пестик тезда ботиб халқа тагига тегса, сув кўп солинган бўлади, пестик халқа тагига 5 мм етмасдан тўхтаса, сув оз қуйилган бўлади. Иккала холда хам сув миқдорини кўпайтириб ёки камайтириб, янги цемент бўтқаси тайёрланиб қайтадан синалади.
Агар пестик уч марта бўтқага ботирилганда шкала кўрсаткичи 5±1 мм орасида тўхтаса, бу цемент бўтқасининг қуюқлиги нормал бўлади. Иш натижалари 11.1.-жадвалга ёзиб борилади.
                        11.1.-жадвал
	Ўтказилган синовлар
	Цемент намунасининг массаси,г
	Сув миқдори,
мл
	Шкаладаги кўрсаткич, мм
	Цементнинг қуюқлиги,
%
	Эслатма

	
	


	


	


	


	




Хулоса. ГОСТ талабига мос келади, мос келмайди (кераксизи ўчирилсин).


Бажарди: ____________
Қабул қилди: _________

